
Attachment 6 

 

Gin opre o teksto taj ávri skrin e vorbi ká pasolin andi tabulka.  

 

Majinti e Rom, kana trádkerenas e vurdonenca, nás le keťi louve te kinen penge vaj te suvaven penge e kirpi. E Rom mangenas maj 

but e kirpi e gážendar taj kodola apal vi phiravenas. Majinti sas naďon phári luma. Uňivar či denas le khanči taj vi azír phírenas 

andej šingerde kirpi. Mišto sas, kana sas e romes barim jejkh buďoga taj jejkh gad. No fontošo sas, kana uradi sas i romňi. Te sas 

romňi uradi taj cifrázime, sikavelas, barválo-j lako čaládo vaj naj. Sas vi kecave so suvavenas penge e kirpi anda želiko poxtan.  

Suvavenas penge andá les e coxi, e kacamajki, e krejtinci taj penge romenge e gada. Naďon šukár sas, luluďášo, taj sas 

mindejfejlika sínura, loulo, vineto, zeleno, galbeno, párno taj ande leste šukára xurde luluďa. Kana e romňa uravenas pe ande želo, 

lenas po purno i suvadi papuča taj kerenas penge bal. E romňa apal rakinas pér pe sa o somnakaj, e zlága, e perecura, e láncura.  

Sikavel, sosko barválo-j o nípo. E rom phiravenas e buďogi, o maškaricko gad taj apal o zubuno. Po šejro šonas o kolopo taj pej 

purne cirdenas e papuči  vaj e khera. Sas vi kecave žejne, kas sas vesta, pe savi sas opre súde e rupune kočaka. Ando vast 

phiravenas i baxuja. Aďejs e romes site avel andi kasna dúj vaj trín gáda taj vi šukár gad savo pasolij paša gádengo síno. E romes si 

vi kolopo taj i baxuja sar majinti. Aďej má či suvaven penge korkoura e kirpi halem phírem te suvaven le ká e gáže. Má či kinen e 

želika poxtana, halem e ávera šukára kuč phárnune poxtana.  Vaj žan te kinen le andej kuč bolti. Si maškar amende vi kecave Rom, 

save kinen penge kirpi andej ejftina bolti vaj pej pijarcura. Naj le louve te suvaven penge. No vi ande kecave bolti šaj rakhen šukára 

kirpi, save len pér pe, kana žan variká. O románo urajimo naďon andej louve žal, halem e Rom kamen te dičon ávri so maj feder taj 

e louve či senun te den, kana kamen te uraven pe vi andej ineplejša gáda.  

 

____________________________________________________________________________________________________________________ 

 

 

mangenas e kirpi e gážendar  e šingerde kirpi  o jejkh gad taj buďoga  suvavenas e kirpi  suvavenas e kirpi 

ká e gáže 

 

o želiko poxtan  e želika coxi  e želika kacamajki  e želika krejtinci e želika gada  i suvadi papuča 

 

mindejfejlika sínura  rakin o somnakaj  o maškaricko gad   e rupune kočaka  dúj trín 

gáda 

 

o gad, savo pasolij paša gádengo síno  e ineplejša gáda kinen le andej kuč bolti  kinen le andej ejftina bolti 

 pej pijarcura 

Sas uravenas pe majinti e Rom? 

 

Sar uraven pe aďejs e Rom? 

  

 

 

 

 

 

 

 

 

 

 

 

 

 

 

 



[for teacher] 

